
 
 
 
 
 
Nr. 905 21. ágúst 2023 

REGLUGERÐ 
um breyting á reglugerð um þvingunaraðgerðir varðandi Líbíu,  

nr. 887/2015, ásamt síðari breytingum. 
 

1. gr. 
Almenn ákvæði. 

2. mgr. 1. gr. reglugerðarinnar orðast svo: Í þeim gerðum sem vitnað er til í 2. gr., og öðrum 
ákvæðum reglugerðar þessarar, kemur fram um hvaða ályktun er að ræða, hverjar þær þvingunar-
aðgerðir sem koma eiga til framkvæmda eru og gegn hverjum þær beinast, sbr. 2. mgr. 6. gr. laga um 
framkvæmd alþjóðlegra þvingunaraðgerða og frystingu fjármuna nr. 68/2023. 

 
2. gr. 

Þvingunaraðgerðir. 
Eftirfarandi töluliðir bætast við 1. mgr. 2. gr. reglugerðarinnar: 
1.42 Ákvörðun ráðsins (SSUÖ) 2023/1439 frá 10. júlí 2023 um breytingu á ákvörðun (SSUÖ) 

2015/1333 um þvingunaraðgerðir með tilliti til ástandsins í Líbíu, sbr. fylgiskjal 1.42. 
2.40 Reglugerð ráðsins (ESB) 2023/1433 frá 10. júlí 2023 um breytingu á reglugerð (ESB) 

2016/44 um þvingunaraðgerðir með tilliti til ástandsins í Líbíu, sbr. fylgiskjal 2.40. 
2. mgr. 2. gr. reglugerðarinnar orðast svo: Listar yfir aðila, hluti, tækni eða annað viðfang þving-

unaraðgerða, sem vísað er til í framangreindum gerðum, eru birtir á vef Stjórnartíðinda Evrópu-
sambandsins. Síðari breytingar og uppfærslur listanna öðlast sjálfkrafa gildi við birtingu á þeim vef, 
sbr. 3. mgr. 6. gr. laga um framkvæmd alþjóðlegra þvingunaraðgerða nr. 68/2023. 

 
3. gr. 

Viðurlög. 
6. gr. reglugerðarinnar orðast svo: Hver sá sem brýtur gegn þvingunaraðgerðum skv. lögum nr. 

68/2023 um framkvæmd alþjóðlegra þvingunaraðgerða og frystingu fjármuna skal sæta viðurlögum 
skv. 37. gr. laganna, nema þyngri viðurlög liggi við samkvæmt öðrum lögum. 

 
4. gr. 

Gildistaka o.fl. 
Reglugerð þessi, sem er sett með heimild í 6. gr. laga um framkvæmd alþjóðlegra þvingunar-

aðgerða og frystingu fjármuna nr. 68/2023, öðlast þegar gildi. 
 

Utanríkisráðuneytinu, 21. ágúst 2023. 
 

Þórdís Kolbrún Reykfjörð Gylfadóttir. 
Martin Eyjólfsson. 

Fylgiskjal 1.42. 
ÁKVÖRÐUN RÁÐSINS (SSUÖ) 2023/1439 

frá 10. júlí 2023 
um breytingu á ákvörðun (SSUÖ) 2015/1333  

um þvingunaraðgerðir með tilliti til ástandsins í Líbíu. 
 

RÁÐ EVRÓPUSAMBANDSINS HEFUR, 
með hliðsjón af sáttmálanum um Evrópusambandið, einkum 29. gr., 
með hliðsjón af tillögu frá æðsta fulltrúa Sambandsins í utanríkis- og öryggismálum, 
og að teknu tilliti til eftirfarandi: 
1) Hinn 31. júlí 2015 samþykkti ráðið ákvörðun (SSUÖ) 2015/1333(1) um þvingunaraðgerðir með tilliti til 

ástandsins í Líbíu. 
2) Í ályktun öryggisráðs SÞ nr. 2292 (2016) var ríkjum, sem starfa á innlendum vettvangi eða fyrir tilstilli 

svæðisstofnana, heimilað að skoða á úthöfunum undan strönd Líbíu skip sem þau hafa gilda ástæðu til að 
ætla að flytji vopn eða tengd hergögn til eða frá Líbíu, beint eða óbeint, í trássi við vopnasölubann 
Sameinuðu þjóðanna á Líbíu, og ákveðið að ríki skuli, þegar þau uppgötva við slíka skoðun hluti sem falla 
undir vopnasölubannið á Líbíu, leggja halda á og farga slíkum hlutum. 

3) Í ákvörðun ráðsins (SSUÖ) 2020/472(2) er kveðið á um að kjarnaverkefni flotaaðgerðar Evrópusambands-
ins, EUNAVFOR MED IRINI, sé að stuðla að framkvæmd vopnasölubanns Sameinuðu þjóðanna á Líbíu. 

4) Í því skyni er í 3. mgr. 2. gr. ákvörðunar (SSUÖ) 2020/472 kveðið á um að í samræmi við viðeigandi 
ályktanir öryggisráðs Sameinuðu þjóðanna, einkum ályktun öryggisráðs SÞ nr. 2292 (2016), eftir því sem 
krafist er, skuli EUNAVFOR MED IRINI framkvæma, innan samþykkta aðgerðarsvæðisins á úthöfunum 
undan strönd Líbíu, skoðanir á skipum sem eru á leið til eða frá Líbíu ef gild ástæða er til að ætla að slík 
skip flytji vopn eða tengd hergögn til eða frá Líbíu, með beinum eða óbeinum hætti, í trássi við 
vopnasölubannið á Líbíu, og að EUNAVFOR MED IRINI skuli grípa til viðeigandi aðgerða til að leggja 
halda á og farga slíkum hlutum. 

5) Enn fremur er í 5. mgr. 2. gr. ákvörðunar (SSUÖ) 2020/472 kveðið á um að EUNAVFOR MED IRINI sé 
heimilt, í ljósi sérstakra aðgerðatengdra krafna við framkvæmd aðgerða og að fenginni beiðni frá aðildarríki, 
að beina skipum til hafna þess aðildarríkis og farga vopnum og tengdum hergögnum sem það hefur lagt 
hald á, m.a. með því að færa þau til geymslu, eyðingar eða með tilfærslu til aðildarríkis eða þriðja aðila. Í 
henni er einnig kveðið á um að unnt sé að farga vopnum og tengdum hergögnum, sem hald hefur verið lagt 
á, með aðstoð aðildarríkis sem skal ljúka eins fljótt og unnt er nauðsynlegri málsmeðferð til að farga megi 
hinum haldlögðu hlutum, innan ramma gildandi laga og málsmeðferðarreglna. 

6) Því ætti að innleiða viðeigandi ákvæði þess efnis að slíku aðildarríki sé skylt að gera nauðsynlegar ráð-
stafanir til að greiða fyrir því að EUNAVFOR MED IRINI geti fargað vopnum og tengdum hergögnum 
sem EUNAVFOR MED IRINI hefur haldlagt á úthöfunum í samræmi við umboð sitt. 

7) Því ætti að breyta ákvörðun (SSUÖ) 2015/1333 til samræmis við það. 
SAMÞYKKT ÁKVÖRÐUN ÞESSA: 

1. gr. 
Eftirfarandi grein bætist við í ákvörðun (SSUÖ) 2015/1333: 

„5. gr. a 
1. Í samræmi við viðeigandi ályktanir öryggisráðs Sameinuðu þjóðanna um Líbíu, einkum ályktun öryggis-
ráðs SÞ nr. 1970 (2011) og ályktun öryggisráðs SÞ nr. 2292 (2016), er lagt bann við því að skip, sem sigla 
undir fána þriðja lands til eða frá Líbíu, flytji vopn og tengd hergögn, þ.m.t. vörur og tækni sem falla undir 
sameiginlegan hergagnalista Sambandsins, til eða frá Líbíu, beint eða óbeint, um úthöfin undan ströndum 
Líbíu, í trássi við vopnasölubannið sem komið var á með ályktun öryggisráðs SÞ nr. 1970 (2011). 
2. Aðildarríki sem aðstoðar EUNAVFOR MED IRINI í samræmi við 5. mgr. 2. gr. ákvörðunar ráðsins 
(SSUÖ) 2020/472 skal gera nauðsynlegar ráðstafanir til að farga, fyrir hönd EUNAVFOR MED IRINI, 
vopnum eða tengdum hergögnum, þ.m.t. vörum og tækni sem falla undir sameiginlegan hergagnalista 
Sambandsins, sem EUNAVFOR MED IRINI hefur haldlagt á úthöfunum skv. 3. mgr. 2. gr. þeirrar ákvörð-
unar. 

3. Förgunin sem um getur í 2. mgr. getur m.a. farið þannig fram að hlutum sé eytt, þeir gerðir óvirkir eða 
notkun þeirra heimiluð, þ.m.t. af hálfu þriðja aðila, en jafnframt komið í veg fyrir að þeir verði framseldir 
síðar til Líbíu eða til annars þriðja lands þangað sem bannað er að flytja vopn eða tengd hergögn.“ 

2. gr. 
Ákvörðun þessi öðlast gildi daginn eftir að hún birtist í Stjórnartíðindum Evrópusambandsins. 
 

Gjört í Brussel 10. júlí 2023. 
 

Fyrir hönd ráðsins, 
forseti. 

P. NAVARRO RÍOS 
 

(1)  Ákvörðun ráðsins (SSUÖ) 2015/1333 frá 31. júlí 2015 um þvingunaraðgerðir með tilliti til ástandsins í Líbíu og niðurfellingu 
ákvörðunar 2011/137/SSUÖ (Stjtíð. ESB L 206, 1.8.2015, bls. 34). 
(2)  Ákvörðun ráðsins (SSUÖ) 2020/472 frá 31. mars 2020 um hernaðaraðgerð Evrópusambandsins í Miðjarðarhafinu (EUNAVFOR 
MED IRINI) (Stjtíð. ESB L 101, 1.4.2020, bls. 4). 

 
 

Fylgiskjal 2.40. 
REGLUGERÐ RÁÐSINS (ESB) 2023/1433 

frá 10. júlí 2023  
um breytingu á reglugerð (ESB) 2016/44  

um þvingunaraðgerðir með tilliti til ástandsins í Líbíu. 
 

RÁÐ EVRÓPUSAMBANDSINS HEFUR, 
með hliðsjón af sáttmálanum um starfshætti Evrópusambandsins, einkum 215. gr., 
með hliðsjón af ákvörðun ráðsins (SSUÖ) 2015/1333 frá 31. júlí 2015 um þvingunaraðgerðir með tilliti til 
ástandsins í Líbíu og niðurfellingu ákvörðunar 2011/137/SSUÖ(1), 
með hliðsjón af sameiginlegri tillögu frá æðsta fulltrúa Evrópusambandsins í utanríkis- og öryggismálum og 
framkvæmdastjórn Evrópusambandsins, 
og að teknu tilliti til eftirfarandi: 
1) Hinn 26. febrúar 2011 samþykkti öryggisráð Sameinuðu þjóðanna ályktun nr. 1970 (2011) þar sem sett var 

vopnasölubann á Líbíu. 
2) Í ályktun öryggisráðs SÞ nr. 2292 (2016) var ríkjum, sem starfa á innlendum vettvangi eða fyrir tilstilli 

svæðisstofnana, heimilað að skoða á úthöfunum undan strönd Líbíu skip sem þau hafa gilda ástæðu til að 
ætla að flytji vopn eða tengd hergögn til eða frá Líbíu, beint eða óbeint, í trássi við vopnasölubann Sam-
einuðu þjóðanna á Líbíu, og ákveðið að ríki skuli, þegar þau uppgötva við slíka skoðun hluti sem falla undir 
vopnasölubannið á Líbíu, leggja halda á og farga slíkum hlutum. 

3) Í ákvörðun ráðsins (SSUÖ) 2020/472(2) er kveðið á um að kjarnaverkefni flotaaðgerðar Evrópusambands-
ins, EUNAVFOR MED IRINI, sé að stuðla að framkvæmd vopnasölubanns Sameinuðu þjóðanna á Líbíu. 

4) Í því skyni er í 3. mgr. 2. gr. ákvörðunar (SSUÖ) 2020/472 kveðið á um að í samræmi við viðeigandi 
ályktanir öryggisráðs Sameinuðu þjóðanna, t.d. ályktun öryggisráðs SÞ nr. 1970 (2011) og ályktun öryggis-
ráðs SÞ nr. 2473 (2019), og einkum ályktun öryggisráðs SÞ nr. 2292 (2016), eftir því sem krafist er, skuli 
EUNAVFOR MED IRINI framkvæma, innan samþykkta aðgerðarsvæðisins á úthöfunum undan strönd 
Líbíu, skoðanir á skipum sem eru á leið til eða frá Líbíu ef gild ástæða er til að ætla að slík skip flytji vopn 
eða tengd hergögn til eða frá Líbíu, með beinum eða óbeinum hætti, í trássi við vopnasölubannið á Líbíu, 
og að EUNAVFOR MED IRINI skuli grípa til viðeigandi aðgerða til að leggja halda á og farga slíkum 
hlutum. 

5) Enn fremur er í 5. mgr. 2. gr. ákvörðunar (SSUÖ) 2020/472 kveðið á um að EUNAVFOR MED IRINI sé 
heimilt, í ljósi sérstakra aðgerðatengdra krafna við framkvæmd aðgerða og að fenginni beiðni frá aðildarríki, 
að beina skipum til hafna þess aðildarríkis og farga vopnum og tengdum hergögnum sem það hefur lagt 
hald á, m.a. með því að færa þau til geymslu, eyðingar eða með tilfærslu til aðildarríkis eða þriðja aðila. Í 
henni er einnig kveðið á um að unnt sé að farga vopnum og tengdum hergögnum, sem hald hefur verið lagt 

á, með aðstoð aðildarríkis sem skal ljúka eins fljótt og unnt er nauðsynlegri málsmeðferð til að farga megi 
hinum haldlögðu hlutum, innan ramma gildandi laga og málsmeðferðarreglna. 

6) Í ákvörðun ráðsins (SSUÖ) 2023/1439(3) er innleitt ákvæði í ákvörðun (SSUÖ) 2015/1333 þess efnis að 
slíku aðildarríki sé skylt að gera nauðsynlegar ráðstafanir til að greiða fyrir því að farga megi vopnum og 
tengdum hergögnum fyrir hönd EUNAVFOR MED IRINI sem EUNAVFOR MED IRINI hefur haldlagt á 
úthöfunum í samræmi við umboð sitt. 

7) Til að tryggja samræmda beitingu þess ákvæðis í öllum aðildarríkjunum er lagasetning á vettvangi 
Sambandsins nauðsynleg. 

8) Með reglugerð ráðsins (ESB) 2016/44(4) er ákvörðun (SSUÖ) 2015/1333 komið til framkvæmda. Því ætti 
að breyta reglugerð (ESB) 2016/44 til samræmis við það. 

SAMÞYKKT REGLUGERÐ ÞESSA: 
1. gr. 

Eftirfarandi grein bætist við í reglugerð (ESB) 2016/44: 
„22. gr. a 

1. Aðildarríki sem aðstoðar EUNAVFOR MED IRINI í samræmi við 5. mgr. 2. gr. ákvörðunar ráðsins 
(SSUÖ) 2020/472 skal gera nauðsynlegar ráðstafanir til að farga, fyrir hönd EUNAVFOR MED IRINI, 
vopnum eða tengdum hergögnum, þ.m.t. vörum og tækni sem falla undir sameiginlegan hergagnalista 
Sambandsins, sem eru flutt um úthöfin í trássi við bannið sem um getur í 1. mgr. 5. gr. a í ákvörðun (SSUÖ) 
2015/1333, og sem EUNAVFOR MED IRINI hefur haldlagt á úthöfunum skv. 3. mgr. 2. gr. ákvörðunar 
(SSUÖ) 2020/472. 
2. Förgunin sem um getur í 1. mgr. getur m.a. farið þannig fram að hlutum sé eytt, þeir gerðir óvirkir eða 
notkun þeirra heimiluð, þ.m.t. af hálfu þriðja aðila, en jafnframt komið í veg fyrir að þeir verði framseldir 
síðar til Líbíu eða til annars þriðja lands þangað sem bannað er að flytja vopn eða tengd hergögn.“ 

2. gr. 
Reglugerð þessi öðlast gildi daginn eftir að hún birtist í Stjórnartíðindum Evrópusambandsins. 
Reglugerð þessi er bindandi í heild sinni og gildir í öllum aðildarríkjunum án frekari lögfestingar. 
 

Gjört í Brussel 10. júlí 2023. 
 

Fyrir hönd ráðsins, 
forseti. 

P. NAVARRO RÍOS 
 

(1)  Stjtíð. ESB L 206, 1.8.2015, bls. 34. 
(2)  Ákvörðun ráðsins (SSUÖ) 2020/472 frá 31. mars 2020 um hernaðaraðgerð Evrópusambandsins í Miðjarðarhafinu (EUNAVFOR 
MED IRINI) (Stjtíð. ESB L 101, 1.4.2020, bls. 4). 
(3)  Ákvörðun ráðsins (SSUÖ) 2023/1439 frá 10. júlí 2023 um breytingu á ákvörðun (SSUÖ) 2015/1333 um þvingunaraðgerðir með 
tilliti til ástandsins í Líbíu (Stjtíð. ESB L 176, 11.7.2023, bls. 26). 
(4)  Reglugerð ráðsins (ESB) 2016/44 frá 18. janúar 2016 um þvingunaraðgerðir með tilliti til ástandsins í Líbíu og um niðurfellingu 
reglugerðar (ESB) nr. 204/2011 (Stjtíð. ESB L 12, 19.1.2016, bls. 1). 

__________ 
 

B-deild – Útgáfudagur: 5. september 2023 

